
Zuzenak Vital Fundazioak 25-26 denboraldirako motorrak berotzen ari da, betiere oinarria lehenengo taldearen zutabe hartuta  


• Talde gasteiztarrak harrobiko Irene Basoco, Paulino Etoho Abena, Xabi Twum, Santi Bedoya eta Dani Suarez izango ditu lehen taldean, eta BSR Lehen Mailako talderik gazteena da   


Vitoria-Gasteiz, 2025eko urriak 28.- Zuzenak Vital Fundazioa taldeak ilusioz beteriko 25/26 denboraldiari ekingo dio. Erronka asko ditu eta Arabako Foru Aldundiak, Vital Fundazioak eta Gasteizko Udalak egiten dituzten ekarpenei eta sustapenari esker, urtez urte hazten ari den egitura ere bai. Horrela, aulkiko saskibaloiaren Lehenengo Mailan egongo den lehenengo taldeari ‘B’ taldea gehitu behar zaio, Liga Nazionalean lehiatuko dena, eta txikienei kirolaz gozatzeko, independenteak izateko eta esfortzu, laguntasun, errespetu eta gainditze pertsonalaren balioak garatzeko aukera ematen dien eskola hasiberria.

Denboraldi berria gaur goizean aurkeztu dute Jon Urrestik, Vital Fundazioko presidenteak; Maider Etxebarriak, Gasteizko alkateak; Itxaso Carrillok, Zuzenak Fundazioko presidenteak; Ruben Martinezek, taldeko zuzendari teknikoak; eta Naiara Rodriguezek eta Martin Perezek.
Azpimarratzekoa da Zuzenak erakundeak jarduera eta egitura horiek guztiak garatzen jarrai dezakeela aulkiko saskibaloiaren arloan, eta eredu izaten Lehenengo Mailan eta Ohorezko Mailan lehiakide diren gainerako klubentzat, Arabako Foru Aldundiak desgaitasunen bat duten pertsonentzako kirola garatzeko egiten duen apustu garrantzitsuari esker, eta Vital Fundazioak lehen taldearen naming nagusia izaten jarraituko duela.
Hazten ari den kirol proiektu horretarako beharrezkoa da aipatutako laguntza, jaio zeneko esentzia galdu gabe, oinarria ardatz hartuta. Oinarri horretan, kirolari gazteak lehenengo taldera salto egin aurretik gara daitezke, eta halaxe egiten dute denboraldiz denboraldi. Hala eta guztiz ere, funtsezkoa da erakundeen zeregina: Arabako Foru Aldundia eta Gasteizko Udala, Vital Fundazioa, zeinarekin proiektuak eta kirolaren balioak partekatzen diren, eta babesle pribatuak, hala nola Michelin Fundazioa, Indesa 2010 eta Euskotren.

Berriz ere kategoriako talderik gazteena izango da Zuzenak Vital Fundazioa eta bere nortasun-ezaugarri nagusien alde egiten jarraituko du 2025/2026 kanpainari begira, hau da, harrobia osatzen duten gazteei, jokoaren eta lanaren bidez, hazteko aukera ematen. Talentu gaztearen aldeko apustu argia da, hainbat jokalariengan pertsonalizatua, hala nola Irene Basoco, Paulino Etoho Abena, Santi Bedoya eta Dani Suarez, joan den denboraldian ere lehenengo taldearen dinamikan egon baitziren, eta kanpaina honetan Xavi Twum batuko zaie. Guztiek izango dute dortsala, eta entrenamenduen eta partiden dinamikan arituko dira lehenengo taldearekin, eta aldi berean, Zuzenak ‘B’ taldearekin ere, Ipar Ligan, bere onena emango dute kantxan.

Azken urteotan, Zuzenak Vital Fundazioa aulkiko saskibaloiaren erreferente bihurtu da nazio mailan, harrobiko lanaz ari bagara; izan ere, jokalari asko egon dira nazioko selekzioekin, gizonezkoekin eta emakumezkoekin, beheragoko mailetan zein maila absolutuan. Horren erakusgarri da Naiara Rodriguezek lortutako brontzezko azken domina, Sarajevoko Europako Txapelketan Espainiako emakumezkoen selekzio absolutuarekin lortutakoa, baina baita Unai Labiano eta Irene Basoco ere, beheko kategorietako kontzentrazioetan. Kirol kudeaketaren eredu baloratua, aulkiko saskibaloi federazioak berak, tokiko partidetako zale eta giro onenaren aintzatespena eman baitio, eta BSRren Ohorezko Lehen Mailako eta Ohorezko Mailako beste talde batzuek kopiatua. 

Alejandro Albaina izango da, hirugarren denboraldiz jarraian, aulkian eseri eta lehen taldearen buru izateko arduraduna, Mikel Valderrama izango du teknikari laguntzailea eta Iker Jimenez prestakuntza fisikoaren arduraduna. Hori guztia estilo eta nortasun ezaugarri jakinak dituen taldean, joko alaia, dinamikoa eta azkarra egiten dute, astebururo Ariznabarra eta Zabalganako kiroldegietako harmailetara joaten diren parte-hartzaile guztiak gozaraziko dituena.  

2024-25 Lehenengo Mailak 9 talde izango ditu: Abeconsa Basketmi Ferrol, AGC UPV-IN Valencia, BSR Amiab Puertollano, CBSR Elche, CEM L 'Hospitalet – Afaniad Maestrat, Salto Bera Bera, UCAM Murcia BSR, CB Villa de Leganés eta Zuzenak Vital Fundazioa.

Txapelketari dagokionez, talde gasteiztarrak azaroaren hasiera arte itxaron beharko du denboraldi berriari hasiera emateko. Alejandro Albainaren taldeak azaroaren 8an, larunbata, estreinatuko du txapelketa Valentzian, 18:30ean, AGC UPV-IN Valencia taldearen aurka. Arabako zaleek, berriz, lehiaketaren bigarren jardunaldira arte itxaron beharko dute, azaroaren 15era arte, Zuzenak Vital Fundazioa Ariznabarrako Kiroldegian 19:00etan ikusteko, Ohorezko Mailatik jaitsi berri diren UCAM Murtziaren aurka.

Salto Bera Beraren aurkako derbiak urtarrilaren 18an, igandean, jokatuko dira, 12:00etatik aurrera, Ariznabarrako kiroldegian, eta itzulikoa, berriz, Gipuzkoako hiriburuan, lehiaketaren azken txanpan izango da, apirilaren 25ean.    

25/26 plantilla

Honakoek osatuko dute taldea: Laura Ugarte, Yerik Martínez, Paulino Etoho Abena, Naiara Rodríguez, Santiago Bedoya, Martín Pérez, Daniel Suárez, Irene Basoco, Unai Labiano, Xabi Twum, Michael Achi, Mario García, eta Iñaki Gandia. Aulkian Alejandro Albaina izango dute zuzendari, Mikel Valderrama teknikari laguntzaile, Rubén Martínez ordezkari eta Iker Jiménez prestakuntza fisikoaren arduradun dituela.

Zuzenak ‘B’ Ipar Ligan

Aulkiko saskibaloiaren prestakuntza piramidea Zuzenak ‘B’ taldearekin osatzen da, eta 25-26 denboraldi berri honetan berriro lehiatuko da Ipar Ligan, eta 22 urtez azpiko Espainiako txapelketa izango dute horizontean, denboraldiko txapelketa handienetakoa baita, eta horrek emango dio amaiera lehiaketari, ekainean. Zuzendari bi ditu filialak, Santiago Pablos eta Iñaki Ibarreta, eta talentu handia eta errefortzu berriak ere baditu. Izan ere denboraldi guztietan iristen dira errefortzuak eskolatik, entrenamenduen eta garapenaren maila igotzeko. 

Lehiaketa urriaren 25ean hasi zen, larunbatean, Bilbao Fundazioaren aurkako denboraldiko lehen derbiaren eskutik, Bizkaiko hiriburuan. Hauek dira Ipar Liga honetan parte hartuko duten klubak: Bilbao Fundazioa, Bera Bera, BSR Cantabria, BSR Navarra eta Zuzenak B.

